
Жасырын және бейресми қызметті есепке алумен негізгі капиталға салынған инвестициялардың көлемін анықтау бойынша әдістемелік ұсынымдар

1.Кіріспе
Осы әдістемелік ұсынымдар жасырын және бейресми экономиканы есепке ала отырып құрылыстағы мердігерлік жұмыстардың көлемін анықтау тәртіптерінен тұрады, халықаралық стандарттарға, атап айтқанда, 1993 жылғы ұлттық шоттар жүйесіне (ҰШЖ-93) және бақыланбайтын экономиканы өлшеу бойынша (БЭ) Экономикалық Ынтымақтастық және Даму Ұйымының (ЭЫДҰ) ұсынымдарына сәйкес негізделеді. Ұсынымдар республикалық және өңірлік деңгейлерде қолдануға арналған. 

Республикалық және өңірлік деңгейлерде қолдануға арналған.

Жасырын және бейресми инвестициялық қызметтiң көлемдерi негiзгі капиталға салынған инвестициялардың көлемi бойынша анықталады, яғни құрылысқа, кәсiпорындар мен ұйымдарды қайта жарақтандыру мен ұлғайтуға, күрделі жөндеуге, тұрғын үйлерді сатып алуға, машиналарды, жабдықтарды, аспаптар мен мүкәммалдарды алуға салынған инвестициялар, сонымен бiрге жаңадан салынған тұрғын үйлерді сату есебiнен инвестициялардың өсуi.

Негiзгi капиталға салынған инвестициялардың бөлiгiнде жасырын экономикаға салық төлеуден жалтару мақсатында немесе басқа себептер бойынша құбылыстың нақты өлшемдерi туралы деректерді азайту жатады.
Негiзгі капиталға салынған инвестициялардың бөлiгiндегi бейресми экономикалық қызметке статистика органдарына деректер бермейтін саяжайлық үйлер мен саяжай және бақша телімдеріндегі басқа да қора-қопсы құрылыстарын, гараждар және жеке тұлғалар салатын басқа объектілердің құрылысы, объектілердің құрылысы мен жөндеу жұмыстарын жүзеге асыратын заңды тіркелмеген кәсіпорындар қызметі мысалы, тиісті мемлекеттік органдарда тіркелмеген, құрылыс қызметіне лицензия алмаған уақытша құрылыс бригадалары жатады. 

 Есептерді жүргізу үшін ақпараттық негіз өнеркәсіп, құрылыс және инвестиция салалары бойынша айлық және жылдық кезеңділіктегі статистикалық байқау нысандары, сондай-ақ салааралық теңгерім және кедендік статистика деректері болып табылады. Статистикалық нысандардың толық тізбесі және құрылыс саласы бойынша жалпы өнімді есептеу кезінде қолданылатын басқа да дереккөздер, осы әдістемелік ұсынымның 1-қосымшада келтірілген. 

2. Қолданылатын негізгі түсініктемелер мен терминдер
Сыртқы сауда айырмасы - белгілі кезең iшiндегі елдiң экспорты мен импортының құны арасындағы арақатынас.

Тапсырыс берушi (құрылыс салушы) - күрделi құрылысты жүзеге асыруға қаражат бөлінетін немесе осы мақсатқа арналған меншiктi қаражаты бар және мердiгерлiк ұйыммен күрделi құрылысты жүзеге асыруға мердiгерлiк шарт жасасқан ұйым, кәсiпорын немесе мекеме.

Инвестициялық қызмет - жеке жəне занды тұлғалардың коммерциялық ұйымдардың жарғылық капиталына қатысуы не кəсіпкерлік қызмет үшін пайдаланылатын тіркелген активтерді құру немесе ұлғайту жөніндегі, сонымен бірге, концессия шарты аясында концессионер (құқық алушымен) өндірген және алған тіркелген активтер бойынша қызметі.
Инвестор - Қазақстан Республикасында инвестицияларды жүзеге асырушы жеке жəне заңды тұлғалар.

Негізгі капиталға салынған инвестициялар негізгі қорларды жасауға, ұдайы жаңғыртуға бағытталған шығындар жиынтығы болып табылады. Негізгі капиталға салынған инвестицияларға мыналар кіреді: ғимараттар мен имараттардың құрылысы мен оларды күрделі жөндеу, машиналар, жабдықтар сатып алу және оларды күрделі жөндеу, басқа да күрделі жұмыстар мен шығындар.

Инвестициялық ресурстар – құрылыс-монтаж, жөндеу жұмыстары кезінде пайдаланатын құрылыстық және басқа да материалдар, сондай-ақ машина жасау өнімі (оның жеке түрлерінсіз, негізінен азаматтар қолданатын жеке пайдалану заттары сияқты, мысалы: мотоциклдер, велосипедтер, жеңіл автомобильдер және т.б.).

Ғимаратты күрделі жөндеу – оның ресурстарын қалпына келтіру мақсатында конструкциялық элементтерін және инженерлік жабдықтар жүйесін қажет болған жағдайда ауыстырумен ғимаратты жөндеу, сондай-ақ пайдалану кезіндегі көрсеткіштерді жақсарту.  

Құрылыс жұмыстарының көлемі – ғимараттар мен имараттар салу, кеңейту, қайта құру, ағымдағы және күрделі жөндеу, жабдықтарды монтаждау бойынша орындалған жұмыстардың құны

Құрылыстың мердiгерлiк әдiсi – құрылысы тұрақты жұмыс iстейтiн құрылыс-монтаж ұйымдарымен жүзеге асырылатын әдiс. Құрылыс ұйымға немесе кәсіпорынға салынып жатқан жағдайда, сол ұйым немесе кәсіпорын – тапсырыс беруші, ал  құрылыс ұйымдары – мердігер болып табылады. Жаңа құрылысқа, жұмыс iстеп тұрған объектілердi қалпына келтiру мен кеңейтуге жасалатын, тапсырыс берушiмен мердiгердiң арасындағы өзарақатынас, олардың арасындағы жасалатын мердiгерлiк шартымен реттеледi.
Құрылыс-монтаж жұмыстары – жер жұмыстарын және топырақтағы арнайы жұмыстарды; ғимараттар мен имараттарды (соның ішінде көпірлер, көліктік эстакадалар, тоннельдер және метрополитендер, өтпе жолдар, құбырлар, өзге де жасанды құрылыстар) көтеретін және (немесе) қоршайтын конструкцияларды салуды; желілік құрылғыларды төсеу бойынша арнайы құрылыс және монтаж жұмыстары; сыртқы инженерлік желілерді және құрылғыларды, сондай-ақ ішкі инженерлік желілерді орнату; конструкциялар мен жабдықтарды әрлеу және қорғау бойынша жұмыстар; автомобиль және темір жол құрылысы; технологиялық жабдықтарды монтаждау (бұзу), іске қосу жұмыстарын қамтитын құрылыс қызметі.

Ғимаратты (құрылғыны, жабдықты, коммуникацияларды, тұрғын үй-коммуналдық мақсаттағы объектілерді) ағымдағы жөндеу – ғимараттың (құрылғының, жабдықтың, коммуникациялардың, тұрғын үй-коммуналдық мақсаттағы объектілердің) жарамдылығын немесе жұмыс істеу қабілетін қалпына келтіру, шектеулі номенклатураның құрамдас бөліктерін нормативтік және техникалық құжаттамада белгіленген көлемде ауыстыру немесе қалпына келтіру арқылы оның ресурстарын ішінара қалпына келтіру үшін орындалатын жөндеу.

Тауарлық қорлар – кейін сатуға арналған бөлшек және көтерме сауда кәсiпорындарының теңгерімінде тұрған тауарлардың қалдықтары.

Көлiктік үстеме баға - сатып алушының талап етілген  мерзiмде және орынға жеткiзуге төлейтін көлiк шығындары. Өндiрушiлер, көтерме және бөлшек сауда саудагерлері жүзеге асыратын сату құнына қосылатын, көлiктік үстеме бағаға жатпайтын сыйақыға көліктік қызметті жалдау бойынша шығындар.
3. Жасырын және бейресми қызметтің параметрлерін есепке алумен негізгі капиталға салынған инвестициялардың көлемін анықтау
Жасырын және бейресми қызметтердi есепке алумен негізгі капиталға салынған инвестициялардың көлемiн анықтауға баланстық әдiс қолданылады, яғни инвестициялық ресурстардың негiзiнде негiзгі капиталға салынған инвестициялардың көлемі анықталады және статистикалық байқаудың деректерімен салыстырылады. Бұл шамалардың айырмашылығы жасырын және бейресми қызметтердiң шамасын сипаттайды.
Мысалы, инвестициялық ресурстар деп құрылыс-монтаж, жөндеу жұмыстары кезінде қолданылатын құрылыстық және басқа да материалдар,  сонымен бiрге машина жасау өнiмдері (негізінен азаматтардың дербес пайдаланатын заттары ретінде тұтынылатын оның жеке түрлерiнсiз, мысалы: мотоциклдар, велосипедтер, жеңiл автомобильдер тағы сол сияқтылар) ұғылады.

Жасырын және бейресми қызметтердің параметрлерін есепке алумен негізгі капиталға салынған инвестициялардың көлемдерін анықтау келесі кезеңдерден тұрады:
· құрылыс және монтаж жұмыстарының көлемін бағалау;
· жабдық, құрал-сайман, мүкәммал сатып алуға жұмсалған шығындардың көлемін бағалау;
· негізгі капиталға салынған инвестициялардың бағалау көлемін анықтау;
· жасырын және бейресми инвестициялық қызмет көлемін анықтау.
Бірінші кезеңде құрылыс, монтаж және жөндеу жұмыстарын орындау үшін материалдық инвестициялық ресурстардың шамасы, бұдан әрі жұмыстардың көлемінде материалдар құнының үлесін есепке алумен орындалған құрылыс, монтаж және жөндеу жұмыстарының көлемі анықталады, сонымен бірге күрделі және ағымдағы жөндеусіз орындалған құрылыс және монтаж жұмыстарының көлемі есептеледі.
3.1 Құрылыс монтаж жұмыстарының бағалау көлемін анықтау 

Құрылыс, монтаж жұмыстарына инвестициялық (материалдық) ресурстардың шамасы (ғимараттар мен имараттарды жөндеуді қоса) келесі формуламен есептеледі: 
Rs=(P+C-(қ)((1+K1)(dn/d;
(1)
мұнда
Rs 
‑ инвестициялық ресустардың құны;

P 
‑ құрылыс материалдары өнеркәсібінің өнімдерін өндіру (бейресми экономиканы есепке алғанда);

C 
‑ сыртқы сауда айырмасы (импорт-экспорт) құрылыс материалдары бойынша;

(қ
‑ өндірушілерде және саудада тауарлардың қорлардың өзгеруі;

K1 
‑ көліктік, құрылыс материалдарының құнына өндіруші бағасы бойынша көтерме-делдалдық үстеме бағаларға қатынасы;

dn 
‑ «құрылыс» саласының құрылыс материалдарын жалпы қолданудағы үлес салмағы; 

d 
‑ құрылыста қолданылатын материалдық ресурстардың жалпы көлеміндегі құрылыс материалдарының үлесі.

Инвестициялық ресурстар құнының ақпараттық базасы 1-кестеде келтірілген.

№1 кесте 

	№

р\с
	Көр-сет-кіш
	Көрсеткіштің атауы
	Ақпарат көздері

	1
	2
	3
	4

	1
	Р1
	өндірушінің бағасы бойынша құрылыс материалдары өнеркәсібінің өнімдерін өндіру, мың теңге
	Өнім өндіру және жөнелту туралы статистикалық байқау деректері 

	2
	а1
	Ішкі салалық айналым, %
	шығындар мен шығарылымдар кестесінің деректері

	3
	а2
	құрылыс материалдары өнеркәсібіндегі бейресми экономиканың өлшемі, %
	өнеркәсіп статистикасындағы есептік көрсеткіш (бағалауды Өнеркәсіп статистикасы басқармасы жүзеге асырады) 


	4
	Р
	құрылыс материалдары өнеркәсібінің өнімдерін өндіру (бейресми экономиканың өлшемін есепке алғанда) сала аралық теңгерім деректерінсіз, мың теңге

	5
	С
	осы тауарлардың санаттары бойынша сыртқы сауда айырмасы (импорт-экспорт)
	кедендік статистика деректері 

	6
	(қ
	өндірушілерде және саудада  тауарлардың қорлардың өзгеруі
	кәсіпорындардың қаржы-шаруашылық қызметі туралы статистикалық байқау деректері

	7
	К1
	көліктік, құрылыс материалдарының құнына өндіруші бағасы бойынша сауда-делдалдық үстеме бағаларға қатынасы 
	шығындар мен шығарылымдар кестесінің деректері

	8
	dn
	құрылыс материалдарының жалпы тұтынуындағы «құрылыс» саласының үлес салмағы
	шығындар мен шығарылымдар кестесінің деректері

	9
	d
	құрылыста қолданылатын материалдық ресурстардың жалпы көлемінде құрылыс материалдарының үлесі
	шығындар мен шығарылымдар кестесінің деректері


Орындалған құрылыс, монтаж және жөндеу жұмыстарының (Vб) бағалау көлемі келесі формуламен анықталады:

Vб=Rs:n
(2)

мұнда 

Rs
– құрылыс – монтаж және жөндеу жұмыстарына арналған инвестициялық (материалдық) ресурстардың құны;

n
– құрылыс, монтаж және жөндеу жұмыстарының жалпы көлеміндегі материалдар құнының үлес салмағы.

Негізгі капиталға салынған инвестициялардың көлеміне қосылмайтын (2) формуласы бойынша анықталған бағалау көлемі ғимараттар мен имараттарды ағымдағы жөндеу бойынша жұмыстарды есепке алады. Құрылыс, монтаж және жөндеу жұмыстарының көлемі (ағымдағы жөндеу жұмыстарынсыз) келесі формуламен есептеледі:

Vs=Vб((1–dr),
(3)

мұнда
Vб
– орындалған құрылыс – монтаж, жөндеу жұмыстарының бағалау көлемі;

dr 
– ағымдағы жөндеу бойынша жұмыстардың үлес салмағы (ірі, орта кәсіпорындармен орындалған, мердігерлік жұмыстар көлемінің құрылымы бойынша)
№2 Кесте 

	№

р\н
	Көрсеткіш
	Көрсеткіштің атауы
	Ақпарат көздері

	1
	2
	3
	4

	1
	Vб
	орындалған құрылыс – монтаж, жөндеу жұмыстарының бағалау көлемі, мың теңге
	(2) формуласы 
Vб=Rs:n

	2
	dr
	Ірі және орта кәсіпорындар орындаған мердігерлік жұмыстар көлемінің құрылымы бойынша ағымдағы жөндеу жұмыстарының үлес салмағы, %
	Құрылыс ұйымдары орындаған жұмыстар (қызметтер) туралы статистикалық байқау деректері


Қазіргі уақытта статистикалық басылымдарда күрделі жөндеу шығындарынсыз негізгі капиталға салынған инвестициялар туралы деректер жарияланады. Бұл жағдайда (3) формуласы пайдаланылады, онда dr – ағмдағы және күрделі жөндеу жұмыстарының үлес салмағы.
3.2 Технологиялық және энергетикалық жабдықты, машиналарды, құрал – саймандар мен мүкәммалды сатып алу шығындарының  бөлiгiнде негiзгi капиталға салынған инвестициялардың бағалау көлемiн анықтау
Жабдықтар, құрал-сайман, мүкәммалдар сатып алуға жұмсалған  шығындар көлемін бағалау сондай-ақ ресурстық әдіспен келесі формула бойынша жүргізіледі:
Б=(Pм+C-(қ)((1+K1)–Т
(4)

мұнда 

Б
–жабдық, құрал – сайман, мүкәммалды сатып алуға жұмсалған шығындарды бағалау көлемі; 

Pм 
– ішкі салалық айналымсыз машиножасау өнімдерін өндіру; 

C 
–тауарлардың осы санаттары бойынша сыртқы сауда айырмасы (импорт-экспорт);

(қ  
– саудада, өндірушілерде тауарлар қорларының өзгеруі;

K1 
– негізгі бағалар бойынша машина жасау өнімдері құнына көліктік, сауда– делдалдық үстеме бағаның қатынасы;

Т 
– тұрмыстық техника мен жеңіл автомобильдерді өндіру
Негізгі капиталға салынған инвестициялардың құрамында ескерілетін жабдықтар, құрал – саймандар мен мүкәммалды сатып алуға арналған шығындарды бағалау құны келесі мәліметтер бойынша анықталады:

№3 Кесте 

	№

р\с
	Көрсеткіш
	Көрсеткіштің атауы
	Ақпарат көздері

	1
	2
	3
	4

	1
	Рм1
	Ішкі салалық айналымды ескерумен машиножасау өнімдерін өндіру, мың теңге
	Өнім өндіру және жөнелту туралы статистикалық байқау деректері

	2
	а1
	ішкі салалық айналым, %
	шығындар мен шығарылымдар кестесінің деректері

	3
	Рм
	ішкі салалық айналымсыз машиножасау өнімдерін өндіру

	4
	С
	тауарлардың осы санаттары бойынша сыртқы сауда айырмасы (импорт-экспорт)
	кедендік статистика деректері

	5
	К1
	негізгі бағалар бойынша машина жасау өнімдерінің құнына  көліктік, сауда – делдалдық үстеме бағаның қатынасы
	шығындар мен шығарылымдар кестесінің деректері

	6
	(қ
	саудада, өндірушілерде осы санаттағы тауарлар қорларының өзгеруі
	кәсіпорындардың қаржы-шаруашылық қызметі туралы статистикалық байқау деректері 

	7
	Т
	тұрмыстық техника мен жеңіл автомобильдерді өндіру
	Өнім өндіру және жөнелту туралы статистикалық байқау деректері


3.3 Жасырын және бейресми қызметтi есепке алумен негiзгі капиталға салынған инвестициялардың бағалау көлемiн анықтау
Жасырын және бейресми қызметтi есепке алумен негiзгі капиталға салынған инвестицияларды бағалау көлемiнің шамасы (Ин) келесі формуламен есептеледі:

Иб=Vs+Б+Ө,
 (5)

мұнда
Vs
– құрылыс – монтаж жұмыстарының бағалау көлемі; 

Б
– жабдық, құрал – сайман, мүкәммал сатып алуға жұмсалған шығындардың бағалау көлемі;

Ө
– өзге де күрделі жұмыстар мен шығындар.

Өзге де күрделі жұмыстар мен шығындар (Ө) құрылыс ұйымдары орындаған жұмыстар (қызметтер) туралы статистикалық байқау деректері бойынша анықталады.
Жасырын және бейресми инвестициялық қызметтің көлемі негізгі капиталға салынған инвестициялардың бағалау көлемі мен статистикалық байқаулар деректері бойынша ескерілген кәсіпорындардың тобы инвестицияларының бағалау көлемінің арасындағы айырмашылық ретінде анықталады.
Республикалық деңгейдегі жасырын және бейресми инвестициялық қызметтің көлемі өңірлер бойынша жеке құрылыс – монтаж жұмыстары және жабдық, құрал – сайман, мүкәммал сатып алуға жұмсалған шығындар бойынша, ірі, орта және шағын кәсіпорындардың осы мақсаттарға арналған инвестицияларының үйлесімді көлемімен бөлінеді.                            

Дө = Vsp/Vspk*Дspk*100+Op/Opk*Дорк*100,



(6)
мұнда
Дө 
- өңірлік деңгейдегі жасырын және бейресми қызметке қоса санау шамасы
Дрк
- республикалық деңгейдегі жасырын және бейресми қызметке құрылыс-монтаж жұмыстарына (s) және жабдыққа, құрал-сайманға, мүкәммалға (o) шығындар бойынша бөлек қоса санау шамасы;
Vs
- тиісінше, өңірлік (р) және республикалық (рк) деңгейлерде ірі, орта кәсіпорындар және шағын кәсіпкерлік субъектілері бойынша құрылыс-монтаж жұмыстарының көлемі;
О
- тиісінше, өңірлік және республикалық деңгейлерде ірі, орта кәсіпорындар және шағын кәсіпкерліктің субъектілері бойынша жабдыққа, құрал-сайманға, мүкәммалға жұмсалған шығындар;

1-қосымша
Осы әдістемелік ұсынымда пайдаланылған статистикалық есептілік нысандарының және басқа дереккөздердің тізімі

Статистикалық байқаулар нысандары:

1. 1-Инвест «Негізгі капиталға салынған инвестициялар туралы есеп» (айлық, жылдық); 

2. 1-КҚ «Құрылыс ұйымы орындаған жұмыстар (қызметтер) туралы есеп» (айлық, жылдық);

3. 1-ЖТҚ «Жеке құрылысшылардың объектілерді пайдалануға беруі туралы есеп» (айлық, жылдық); 
4. 1-Ө «Өнімдерді (тауарлар, қызметтерді) өндіру және жөнелту туралы есеп» (айлық, жылдық);
5. 1-ӨҚ «Кәсіпорынның қаржы-шаруашылық қызметі туралы есеп».
Қосымша ақпарат көздері:
1. Қазақстан Республикасы Қаржы министрлігінің Кедендік статистика комитеті ұсынатын кедендік статистика деректері;

2. ҚР Статистика агенттігінің Ұлттық шоттар және зерттеулер департаменті қалыптастыратын «Шығындар және шығарылымдар» кестесінің деректері.

